
Á fundi atvinnuveganefndar sl. þriðjudag komu fram tvær spurningar sem ekki var unnt að 
svara með tæmandi hætti á fundinum.

1. Spurt var um fiskeldi í Ólafsfjarðarvatni og hvort Umhverfisstofnun hafi gert rannsókn 
á vatninu.

Svar: Umhverfisstofnun hefur ekki haft eftirlit með fiskeldi sem hefur frárennsli í 
Ólafsfjarðarvatn. Framt til ársins 2014 gaf stofnunin aðeins út leyfi til fiskeldis umfram 200 
tonna framleiðslu. Eldi undir þeim mörkum var háð leyfi heilbrigðisnefnda. Ekki hefur því 
verið gert sérstök athugun á vegum stofnunarinnar vegna fiskeldis þar. Vatnið er flokkað sem 
árósar/strandlón. Enn sem komið er liggja ekki fyrir upplýsingar um losun í vatnið í tengslum 
við vinnu stofnunarinnar á grundvelli laga um stjórnun vatnamála. Vinnan við stjórn 
vatnamála hefur nú legið niðri um árabil vegna niðurskurðar í málaflokknum en gera má ráð 
fyrir að slíkar upplýsingar berist stofnuninni þegar þeirri vinnu vindur fram.

2. Einnig var spurt hvort þess væri að vænta að lögð yrðu gjöld á fiskeldisfyrirtæki vegna 
vöktunaráætlunar sem gerð er grein fyrir í umsögn stofnunarinnar vegna laga um 
stjórn vatnamála.

Svar: Fyrirkomulag vinnu við vöktunaráætlun og fjármögnun hennar á grundvelli laga um 
stjórnun vatnamála er eftirfarandi:

a) Hafrannsóknarstofnun skal sinna ákveðinni vöktun skv lögum um fiskeldi og mun það 
nýtast í heildstæða vöktunaráætlun skv. lögum um stjórn vatnamála

b) Fyrirtæki í fiskeldi eins og önnur starfsleyfisskyld fyrirtæki greiða vöktunarkostnað 
vegna sinnar staðbundnu mengun.

c) Það sem upp á vantar skv. lögum um stjórn vatnamála er fjármagnað af fjármunum 
þess verkefnis.

Kv. Sigrún Ágústsdóttir

Bestu kveðjur, Best regards
Sigrún Ágústsdóttir 
Sviðsstjóri, Director
Svið samþættingar, Department for Integration

